
საქართველოს ფინანსთა მინისტრის

ბრძანება N 961

2008 წლის 30 დეკემბერი  ქ. თბილისი

აქციზის დეკლარაციის ფორმისა და მისი შევსების წესის შესახებ ინსტრუქციის დამტკიცების თაობაზე

საქართველოს საგადასახადო კოდექსის მე-3 და 262-ე მუხლების საფუძველზე, ვბრძანებ:
1. დამტკიცდეს აქციზის დეკლარაციის ფორმა (დანათი N1).

2. დამტკიცდეს ინსტრუქცია «აქციზის დეკლარაციის შევსების წესის შესახებ» (დანართი N2).

3. ამ ბრძანების ამოქმედებისთანავე ძალადაკარგულად გამოცხადდეს «აქციზის დეკლარაციის ფორმისა და მისი შევსების წესის შესახებ ინსტრუქციის დამტკიცების თაობაზე» საქართველოს ფინანსთა მინისტრის 2005 წლის 11 თებერვლის N77 ბრძანება.
4. ეს ბრძანება ამოქმედდეს «საქართველოს საგადასახადო კოდექსში დამატებებისა 

და ცვლილებების შეტანის შესახებ»  საქართველოს 2008 წლის 26 დეკემბრის კანონის ამოქმედებისთანავე.

დეკლარაციაში მოცემული მონაცემების უტყუარობასა და სისრულეს ვადასტურებ

საწარმოს ხელმძღვანელი 

განაყოფი II. აღნიშვნა დეკლარაციის წარმოდგენის შესახებ:

განაყოფი III. აქციზის საერთო თანხის გაანგარიშება (16.06.2009 N 383)
	ოპერაციის შინაარსი
	გადასახდელია აქციზი
	შესამცირებელი აქციზი

	აქციზი აქციზით დასაბეგრ ოპერაციაზე, რომელიც არ ექვემდებარება აქციზური მარკებით ნიშანდებას 

	აქციზი აქციზური საქონლის ექსპორტზე, რომლის განხორციელება არ დასტურდება დოკუმენტურად  

	აქციზი აქციზური მარკებით ნიშანდებულ საქონელზე  

	აქციზი აქციზური მარკების დანაკლისზე  

	ჩასათვლელი აქციზი
 (დანართის სვ.12+სვ.14+სვ.16)  
	
	5


	

	აქციზი დაბრუნებულ აქციზურ საქონელზე (აქციზური მარკებით ნიშანდების გარეშე)
	
	6


	

	აქციზი დაბრუნებულ აქციზური მარკებით ნიშანდებულ საქონელზე
	
	7
	

	ადრე ჩათვლილი აქციზი, რომელიც ექვემდებარება აღდგენას.
	8


	
	

	ექსპორტზე ადრე გადახდილი აქციზი
	
	9
	

	ჯამი 

(სტ.10=სტ.1+სტ.2+სტ.3+სტ.+4+სტ.8;     სტ.11. =სტ.5+სტ.6+სტ.7+სტ.9)
	10


	
	11
	

	ექვემდებარება ბიუჯეტში შეტანას,

 (სტ. 10-სტ.11, როცა სტ.10>სტ.11.)
	12
	
	

	ექვემდებარება შემცირებას 

(სტ.11 -სტ. 10, როცა სტ.11 >სტ.10)
	
	13
	


სხვაობა აქციზური მარკებით ნიშანდებულ საქონელზე:

	ა) სტ.7- (3+4),  როცა 7> (3+4),  
	14
	 
	გადამხდელთა პირადი აღრიცხვის ბარათის,,აქციზის” ბარათიდან გადაიტანება გადამხდელთა პირადი აღრიცხვის  ბარათის,,აქციზური მარკების”  ბარათზე.

	ბ) სტ (3+ 4) - 7,როცა (3+ 4)>7 
	15
	 
	გადამხდელთა პირადი აღრიცხვის  ბარათის,,აქციზური მარკების” ბარათიდან გადაიტანება გადამხდელთა პირადი აღრიცხვის   ბარათის ,,აქციზის”  ბარათზე.


დეკლარაციაში მოცემული მონაცემების უტყუარობასა და სისრულეს ვადასტურებ
საწარმოს ხელმძღვანელი/ინდივიდუალური მეწარმე
(წარმომაგდენელი)                     

      ----------------------                                  ---------------------                                   ---------------------                
ინსტრუქცია

აქციზის დეკლარაციის შევსების წესის შესახებ

მუხლი 1. ზოგადი დებულებანი

1. პირები, რომელთაც საქართველოს საგადასახადო კოდექსის შესაბამისად ეკისრებათ აქციზის გამოანგარიშებისა და ბიუჯეტში გადახდის ვალდებულება, საგადასახადო აღრიცხვის ადგილის მიხედვით საგადასახადო ორგანოში წარადგენენ აქციზის დეკლარაციას (შემდგომში დეკლარაცია) საანგარიშო თვის მომდევნო თვის არაუგვიანეს 15 რიცხვისა.

2. იმ შემთხვევაში, თუ საანგარიშო პერიოდში არ არის განხორციელებული აქციზით დასაბეგრი ოპერაციები, დეკლარაცია წარედგინება საგადასახადო ორგანოს საქართველოს საგადასახადო კოდექსის 95-ე მუხლის გათვალისწინებით.

3. თუ მიმდინარე საგადასახადო პერიოდში დადგინდა, რომ წინა საგადასახადო პერიოდში დეკლარაციაში არ იქნა ან არასრულად იქნა ასახული მონაცემები, რამაც გამოიწვია დასაბეგრი ბაზის, გადასახადის განაკვეთის, ჩასათვლელი თანხის ან სხვა სახის შეცდომები, მასში დამატებებისა და ცვლილებების შეტანა ხდება შესაბამისი გასული პერიოდების დეკლარაციების წარმოდგენის გზით, ცვლილებებისა და დამატებების გათვალისწინებით. შესწორებული დეკლარაციები წარმოდგენილ უნდა იქნეს იმ საგადასახადო პერიოდში მოქმედი ფორმით, რომელი პერიოდის აქციზის გადაანგარიშებაც ხდება. 

4. დეკლარაციის წარმოდგენის და შესაბამისად აქციზის გადახდის ვადა, რომელიც ემთხვევა არასამუშაო დღეს, გაგრძელდება მომდევნო სამუშაო დღის ბოლომდე. 

5. დეკლარაციის ჩანაწერების უტყუარობა და სისრულე დადასტურებულ უნდა იქნას საწარმოს ხელმძღვანელის, ხოლო ინდივიდუალური მეწარმის შემთხვევაში – ინდივიდუალური მეწარმის ხელმოწერით, ან მათი კანონიერი ან უფლებამოსილი წარმომადგენლის ხელმოწერითა და თარიღის აღნიშვნით. 

6. დეკლარაციაში აქციზის ჯამური საგადასახადო ვალდებულების თანხობრივი გაანგარიშება ხდება სრულ ლარებში. ამ მიზნით საგადასახადო ვალდებულება 1 ლარამდე ნულდება.

7. აქციზური საქონლის ექსპორტისას ნულოვანი განაკვეთის გამოყენების უფლებისათვის აქციზის გადამხდელს უნდა გააჩნდეს საქართველოს საგადასახადო კოდექსის 259-ე მუხლის მე-2 ნაწილით განსაზღვრული დოკუმენტები. წინააღმდეგ შემთხვევაში  ბრუნვის ამ ნაწილში გაანგარიშებულ უნდა იქნეს ბიუჯეტში გადასახდელი აქციზი.

8. დეკლარაციის უჯრაში, რომელშიც მითითებულია მასში შესატანი მონაცემის გამოთვლის არითმეტიკული წესი, შეიტანება აღნიშნული წესის მიხედვით განსაზღვრული მონაცემი. იმ შემთხვევაში, თუ ობიექტური მიზეზის გამო დეკლარაციაში შეიტანება განსხვავებული მონაცემი, გადამხდელი ვალდებულია აღნიშნულზე დეკლარაციაში გააკეთოს სათანადო შენიშვნა.

9. დეკლარაციაში მონაცემები უნდა აისახოს იმდაგვარად, რომ აქციზის განსაზღვრასთან დაკავშირებული არც ერთი ელემენტი არ იქნეს გამოტოვებული ან ზედმეტად ჩართული. 

10. დეკლარაციის შევსება წარმოებს გარკვევით მელნით, ბურთულიანი ავტოკალმით, ან ელექტრონული ფორმით.

11. დეკლარაცია მოიცავს სამ განაყოფს: I – სატიტულო ნაწილს; II – საგადასახადო ორგანოს აღნიშვნას დეკლარაციის წარმოდგენის შესახებ; III – აქციზის საერთო თანხის გაანგარიშებას და დეკლარაციის დანართს. 

12. დეკლარაციის დანართი წარედგინება საგადასახადო ორგანოს დეკლარაციასთან ერთად და წარმოადგენს მის ნაწილს.

13. დეკლარაციის შევსება ხდება აქციზის გადამხდელის მიერ გარდა იმ განაყოფისა, რომელიც ივსება საგადასახადო ორგანოს მიერ.


მუხლი 2. დეკლარაციის შევსების წესი

1. დეკლარაციაში მიეთითება გადამხდელის საიდენტიფიკაციო ნომერი ; გვერდის ნომერი; ეკონომიკური საქმიანობის (NACE) კოდი.

2. I განაყოფის შევსების წესი:

ა) სტრიქონზე „დეკლარაციის სახე“ ჩაიწერება ციფრი „1“, თუ დეკლარაცია გასული საგადასახადო პერიოდისაა, ხოლო ციფრი „2“ – თუ შესწორებული (დაზუსტებული) დეკლარაციაა. ამ უკანასკნელ შემთხვევაში წილადის შემდეგ ორ უჯრაში ჩაიწერება შესაბამისი საგადასახადო პერიოდის საანგარიშო თვის ნომერი, რომლის დეკლარაციის დაზუსტებაც ხდება. მაგალითად, თუ დეკლარაცია წარმოადგენს მაისის თვის დაზუსტებულ დეკლარაციას, ჩანაწერს ექნება სახე 2/05, სადაც 2 ნიშნავს, რომ დეკლარაცია არის არა პირველადი, არამედ შესწორებული (დაზუსტებული) ხოლო 05 ნიშნავს, რომ აღნიშნული დეკლარაციით ხორციელდება მეხუთე – მაისის თვის შესწორება; 

ბ) სტრიქონზე „საანგარიშო თვის ნომერი“ იწერება იმ თვის რიგითი ნომერი (01-დან 12-მდე), რომლის დეკლარაციასაც იგი წარმოადგენს;

გ) სტრიქონზე „საგადასახადო ორგანოს დასახელება“ – მიეთითება ტერიტორიული საგადასახადო ორგანოს სრული დასახელება, რომელსაც წარედგინება დეკლარაცია;

დ) სტრიქონზე „საწარმოს სრული დასახელება“ მიეთითება გადამხდელის სრული დასახელება მისი სადამფუძნებლო დოკუმენტების მიხედვით. დასახელებაში ლათინური ტრანსკრიფციის არსებობისას იგი ასევე აღინიშნება. ინდივიდუალური მეწარმის შემთხვევაში მიეთითება მისი სახელი და გვარი სრულად (შემოკლების გარეშე) პირადობის დამადასტურებელი დოკუმენტის შესაბამისად მისამართი და ტელეფონის ნომერი დეკლარაციის უტყუარობა და სისრულე დასტურდება საწარმოს ხელმძღვანელის/ინდივიდუალური მეწარმის/წარმომადგენლის ხელმოწერით. ამასთან მიეთითება სახელი და გვარი სრულად და ხელმოწერის თარიღი, ტელეფონის ნომერი. 

3. II განაყოფის შევსების წესი საგადასახადო ორგანოს მიერ, მონაცემები დეკლარაციის წარმოდგენის შესახებ, კერძოდ:

ა) წარმოდგენის ფორმა –წარმოდგენილია პირადად, ფოსტითა თუ ინტერნეტით; 

ბ) გვერდების და დანართების რაოდენობა; 

გ) წარმოდგენის თარიღი; 

დ) გადასახადის თანხა;

ე) საგადასახადო ორგანოში რეგისტრაციის ნომერი; 

ვ) საგადასახადო ორგანოს თანამშრომლის სახელი და გვარი, რომელმაც მიიღო დეკლარაცია. დეკლარაციის მიღება დასტურდება მისი ხელმოწერით.

4. III განაყოფის შევსების წესი:

ა) იმ შემთხვევაში, თუ საგადასახადო პერიოდში გადამხდელის მიერ აქციზით დასაბეგრი ოპერაციები (საქონლის გამოყენება და/ან მიწოდება) არ განხორციელებულა, ამასთან, იგი არ იყენებს საქართველოს საგადასახადო კოდექსის 95-ე მუხლის 7 ნაწილით მინიჭებულ უფლებას, განაყოფის სტრიქონებზე დაისმევა ტირე „–“; 

ბ) პირველ სტრიქონზე აისახება აქციზის თანხა აქციზით დასაბეგრ ოპერაციებზე, რომელიც არ ექვემდებარება აქციზური მარკებით ნიშანდებას (მიწოდებული, საწყობიდან სარეალიზაციოდ გატანილი, დამკვეთისათვის გადაცემული, არააქციზური საქონლის საწარმოებლად გამოყენებული საკუთარი წარმოების აქციზური საქონელი და სხვ); 

გ) მე-2 სტრიქონზე აისახება აქციზი აქციზური საქონლის ექსპორტზე, რომლის განხორციელება არ დასტურდება საქართველოს საგადასახადო კოდექსის 259-ე მუხლით განსაზღვრული დოკუმენტებით; 
დ) მე-3 სტრიქონზე აისახება აქციზის თანხა აქცზიური მარკებით ნიშანდებულ საქონელზე; 

ე) მე-4 სტრიქონზე აისახება აქციზის თანხა აქციზური მარკების დანაკლისზე; 

ვ) მე-5 სტრიქონზე აისახება დასაბეგრ ოპერაციებზე გამოყენებულ საწარმოო რესურსებზე ჩასათვლელი აქციზი, მაგრამ არაუმეტეს ასეთ აქციზურ საქონელზე გამოანგარიშებული აქციზისა, აგრეთვე აქციზის თანხა დასავარგებელ აქციზურ საქონელზე (ნედლეულზე); 

ზ) მე-6 სტრიქონზე აისახება აქციზი დაბრუნებულ საქონელზე (აქციზური მარკებით ნიშანდების გარეშე), რომელიც მიწოდებულ იქნა ადრე და ასახულ იქნა წინა პერიოდების საგადასახადო დეკლარაციებში;

თ) მე-7 სტრიქონზე აისახება აქციზი დაბრუნებულ აქციზური მარკებით ნიშანდებულ საქონელზე;

ი) მე-8 სტრიქონზე აისახება ადრე ჩათვლილი აქციზი, რომელიც  ექვემდებარება აღდგენას, მათ შორის დაბრუნებულ საქონელზე გამოყენებულ საწარმოო რესურსებზე ადრე ჩათვლილი აქციზი, აგრეთვე დასავარგებელ საქონელზე ჩათვლილი აქციზი რომელიც ექვემდებარება აღდგენას, რადგან არ იქნა გამოყენებული აქციზით დასაბეგრ ოპერაციებზე;

კ)  მე-9 სტრიქონზე აისახება ექსპორტზე ადრე გადახდილი აქციზი, რომლის ექსპორტი დოკუმენტურად დადასტურდა მოცემულ საანგარიშო პერიოდში;

ლ) მე-10-მე-11 სტრიქონებზე აისახება გადასახდელი და შესამცირებელი აქციზის სტრიქონების ჯამი;
მ) მე-12 სტრიქონზე აისახება აქციზის თანხა, რომელიც ექვემდებარება ბიუჯეტში შეტანას და გადამხდელთა პირადი აღრიცხვის ბარათზე დარიცხვას; 

ნ) მე-13 სტრიქონზე აისახება აქციზის თანხა, რომელიც ექვემდებარება შემცირებას და გადამხდელთა პირადი აღრიცხვის ბარათის «აქციზის ბარათზე» ასახვას;

ო) მე-14 სტრიქონზე წარმოქმნილი სხვაობა გადამხდელთა პირადი აღრიცხვის ბარათის «აქციზის ბარათიდან» საგადასახადო ორგანოს მიერ გადაიტანება გადამხდელთა პირადი აღრიცხვის ბარათის «აქციზური მარკების» ბარათზე, ხოლო მე-15 სტრიქონზე წარმოქმნილი სხვაობა გადამხდელთა პირადი აღრიცხვის ბარათის «აქციზური მარკების» ბარათიდან გადაიტანება გადამხდელთა პირადი აღრიცხვის ბარათის  «აქციზის ბარათზე». 

5. დეკლარაციის დანართის შევსების წესი:

ა) დანართში მიეთითება გადამხდელის საიდენტიფიკაციო ნომერი და გვერდის ნომერი;

ბ) პირველი სვეტში მიეთითება საქონლის დასახელება; 

გ) მე-2 სვეტში მიეთითება საქონლის კოდი საგარეო ეკონომიკური საქმიანობის ეროვნული სასაქონლო ნომენკლატურის მიხედვით; 

დ) მე-3-მე-6 სვეტებში მიეთითება მონაცემები აქციზური საქონლის მწარმოებლისაგან შეძენილ საქონელზე;

ე) მე-7-მე-8 სვეტებში მიეთითება საწარმოო რესურსების ნაშთი საანგარიშო თვის დასაწყისისათვის თითოეული საგადასახადო ანგარიშ-ფაქტურისა და საბაჟო დეკლარაციის მიხედვით; ამასთან დასავარგებლად გაცხადებულ საქონელზე მე-8 სტრიქონი არ ივსება; 

ვ) მე-9-მე-14 სვეტებში მიეთითება გამოყენებული საწარმოო რესურსების რაოდენობა და შესაბამისი აქციზის თანხა; 

ვ.ა) მე-9-მე-10 სვეტებში მიეთითება ყველა ოპერაციაზე, მათ შორის საქართველოს საგადასახადო კოდექსის აქციზისაგან გათავისუფლებულ საქონელზე გამოყენებული ნედლეულის (მათ შორის დავარგებულის) რაოდენობა და შესაბამისი აქციზი;

ვ.ბ) მე-11-მე-12 სვეტებში მიეთითება ნედლეულის რაოდენობა და შესაბამისი აქციზის თანხა, რომელიც გამოყენებულ იქნა საანგარიშო თვეში ექსპორტირებულ საქონელზე, აგრეთვე საქონელზე, რომელიც ექვემდებარება ნულოვანი განაკვეთით დაბეგვრას საერთაშორისო ხელშეკრულებებით დადგენილი ნორმების შესაბამისად, რომელიც ექვემდებარება ჩათვლას. ექსპორტირებულ საქონელზე გამოყენებულ საწარმოო რესურსებზე აქციზის ჩათვლის უფლების მისაღებად გადამხდელს უნდა გააჩნდეს საქართველოს საგადასახადო კოდექსის 259-ე მუხლით განსაზღვრული დოკუმენტები; დავარგებული საქონლის გამოყენებისას, რომელზეც ადრე ჩათვლილია აქციზი მე-12 სტრიქონი არ ივსება;

ვ.გ) მე-13-მე-14 სვეტებში მიეთითება დასაბეგრ ოპერაციებზე, რომელიც არ არის ასახული სხვა სვეტებში (რომელზეც გადაიხდება აქციზი, მათ შორის აქციზური მარკებით ნიშანდებულზე) გამოყენებული ნედლეულის რაოდენობა (გარდა დამკვეთისაგან მიღებული ნედლეულისა) და აქციზის თანხა ამ ნედლეულზე, მაგრამ არაუმეტეს ასეთ აქციზურ საქონელზე გამოანგარიშებული აქციზისა, რომელიც ექვემდებარება ჩათვლას. დავარგებული საქონლის გამოყენებისას, რომელზეც ადრე ჩათვლილია აქციზი მე-14 სვეტი არ ივსება;

ზ) მე-15-მე-16 სვეტებში მიეთითება დასავარგებელი აქციზური საქონლის (ნედლეულის) რაოდენობა, რომელზეც ნებადართულია აქციზის ჩათვლა (დაბრუნება) საქართველოს საგადასახადო კოდექსის 260-ე მუხლის მე-5 ნაწილის შესაბამისად. დავარგებული საქონლის გამოყენებისას, რომელზეც ადრე ჩათვლილია აქციზი, ეს სვეტები არ ივსება.

